
Раҧхьатәи автомобиль афранцыз Кагнот еиқәиршәит. 
Автомобиль афақь амчла иныҟәон. Ари автомобиль 
Франциатәи ар ахы ианархәон. Урҭ автомобиль ала абџьар 
еиҭаргон. Николас Кагнот автомобиль 1769 шықәса 
еибиҭеит.

Николас Кагнот еибиҭаз автомобиль афақь ала аус ауан. 
Раҧхьатәи абылтәы ала аус зуаз автомобиль, Карл Бенц 
еибиҭеит 1885 шықәса.

Лимузин амашьынахәхәа иахьӡуп. Раҧхьатәи Алимузин 
1908 шықәсазы иҟарҵит. Ари автомобиль ныҟәызгоз 
иаарыз аҭыҧ аҟны дтәан. Аныҟәаҩцәа иаркыз асалон аҟны 
итәан.

Иахьатәи Алимузинқәа аамҭа иақәнаго атехника ала 
еиқәыршәоуп. Иахьатәи Алимузинқәа ибеиоу асалон 
рымоуп.

Кадилак амашьынақәа ҭзыжьуа еицдыру аагалыхырҭа 
ауп. Акадилак аҿыц Алимузин еиқәнаршәит.

Ари Акадилак Алимузин асалон ауп. Асалон аҟны ацәа 
иалху атәарҭақәа ыҟоуп, ателевизор, абархуҷи уҳәа убас 
иҵегьы.

Амашьыанқәа ҭзыжьуа Фолксвагель раҧхьаӡа 
еиқәнаршәит аҵынуаа рзы амашьына. Автомобиль илаҟәу 
аласреи, амчи амоуп. Уи ауаахәҷы – алилипутцәа рзы 
иҟоуп.



8

Раҧхьатәи автомобиль аамышьҭахь даараӡа ирацәаны 
автомобильқәа еиқәыршәан. Урҭ аласреи, амчреи, аҧшреи 
рыла еиҧшым.

Иахьа еицдыру афирмақәа автомобильқәа ҭрыжьуеит. 
Урҭ ируакуп Мерседес, Порше, Иагуар, Фолькцваген, 
Лендровели уҳәа убас иҵегьы.


